
EKUADOR

DESKRIBAPENA

Duela zenbait aste hasi 

ziren protestak Ekuadorren, 

Nazioarteko Diru Funtsak 

ezarri nahi zituen neurrien 

aurka. Zortzi pertsona erail 

dituzte protestetan, 2.000 

herritar baino gehiago 

zauritu ziren, 1.192 pertsona 

atxilotu zituzten eta 

horietako 286 epaiketetan 

sartu dituzte.

AZALERA

283.561  kilometro koadro.

BIZTANLEAK

17,3 milioi biztanle.

HIZKUNTZA

Gaztelera eta jatorrizko 

herrien hizkuntza ugari 

(Kitxua, siona, secoya...)

Kontra

Tellería 2, Laudio (Araba)
94 672 65 43// info@

grafi ksarea.ecom

EGUNKARI HAU LAGUNTZEN DUTE:

Argitaratzailea: 
Aiaraldea Kooperatiba Elkartea
Tirada: 10.000 ale. 
Maiztasuna:  Hamabostekaria
Lege gordailua:  BI-1230-2013 
Posta elektronikoa:
egunkaria@aiaraldea.eus
agenda@aiaraldea.eus
agurrak@aiaraldea.eus
Publizitatea:publizitatea@komunika.eus
Tlfnoa: 688 62 53 94
Helbidea: Nerbioi Kalea 12, behea. 
Laudio. Araba. 01400
Telefonoak: 94 656 85 54/688 62 59 00 
Web-gunea: www.aiaraldea.eus
ERREDAKZIO OHARRA: Aiaraldea 
Aldizkariak ez du bere gain hartzen iritzi 
artikuluetan, zein egindako elkarrizketetan 
adierazitakoaren erantzukizuna.

Otaola, Aitor Fernandez de Pinedo, 

Mundutik Aiaraldera

“Amorru handia sortu digute Ekuadorreko 
albisteek, horregatik mobilizatu gara”

Elkarretaratzea egin zuten ira-
gan asteazkenean zuen herrialde-
ko egoera dela eta. 

Greba egitea zen gure hasierako 
asmoa, baina baimenak eskatzeko 
denbora behar izan genuenez uste 
baino denbora gehiago behar izan 
genuen dena antolatzeko. Gauzak 
hala, plana aldatu genuen: elkarre-
taratzea deitu genuen, gure herrial-
dean borrokan egon den jende guz-
tiari eskerrak emateko eta minis-
troaren, presidentearen eta jendea 
erasotzen aritu diren guztien jarre-
ra salatzeko. 

Heriotzak ere salatu nahi ditugu 
elkarretaratzearen bidez. Ez dago 
eskubiderik, jende orok izan behar 
du protestatzeko eskubidea. Nahi-
koa zela esan genuen, eta horrega-
tik egin genuen elkarretaratzea. Ur-
duñan egin genuen bertan ekuato-
riar ugari bizi garelako. Egunero ja-
rraitzen genituen Ekuadorretik ze-

tozen albisteak. Nire familia eta 
lagunak Quiton zeuden eta audio 
mezuak bidaltzen zizkiguten bizi 
zuten egoera kontatzeko. Wifi a ez 
zeukaten egunetan sare sozialen bi-
dez eta nazioarteko albistegien bi-
dez jasotzen genuen informazioa. 
Amorru handia sortzen zigun ger-
tatzen ari zenak, eta horregatik egin 
genuen elkarretaratzea.  

Hau ez da izan egin den elkarre-
taratze bakarra. Hirietan ere egin 
dituzte mobilizazioak, hainbat he-
rrialdetan.  

Orain egoera apur bat baretu 
dela dirudi. 

Urriaren 30erako greba deitu 
dute Ekuadorren. Langileen greba 
dela esaten da, baina greba oroko-
rra da berez, denok egiten dugula-
ko lan, ez soilik mestizo edo afroa-
merikarrek. Horregatik, jende oro 
mobilizatuko dela uste dut. 

Guk sare sozialen bidez jarraitzen 
dugu. Jendea atxilotzen eta konde-
natzen ari dira orain, atxikitutako 
gazteei lau hilabeteko kartzela zi-
gorrak ezarrita. Oso larria da hori, 
gazte horiek ikasten ari direlako 
eta kondena dela medio betirako 
izango dutelako “terrorismoaren” 
aurrekaria.

Horregatik, ez gara geldirik ge-
ratuko. Euren askatasuna eskatzen 
dugu, aurrekaririk ezarri gabe. CO-
NAIEko eta mugimendu indige-
nako ordezkariak ere jazartzen ari 
dira. 

Galtzada-harriekin kalteak era-
gitea leporatzen diete protestetan 
aritu zirenei, baina gobernubu-
ruek ere kondenatu ditzatela, jen-
dea erail baitute. Familiaburuak 
erail dituzte, gazte ugari daude la-
rriki zaurituta, ospitalean oraindik. 
Pertsona nagusiak ere badaude, eta 
haur bat negar gasezko bonba baten 

ondorioz hil zen.  Gauza asko daude, 
baina nork ikusten ditu? Inork ere 
ez. Zigorgabe geratuko direla uste 
dugu. Ministroak dimititzea eta 
epaitua izatea eskatzen dugu, gau-
zak gaizki egin dituzten gobernuko 
gainontzeko kideekin batera. Horie-
tako inork ez zuen pentsatu mani-
festariek familia edo seme-alabak 
zituztela, eta “gupida gabe” jokatze-
ko agindu zuten. 

Soldatak gero eta baxuagoak dira. 
Gasolinaren eta gainontzeko pro-
duktuen prezioa, aldiz, gora doa. 
Pertsona guztiei eragiten die ho-
rrek, ez soilik indigenei. Ezarri nahi 
zituzten neurri ekonomikoak ber-
tan behera utzi dituzte, baina beste 
batzuk plazaratuko dituzte. Orain-
dik ez dakigu ziur zer gertatuko den. 
Gauzak gaizki egiten jarraitzen ba-
dute berriro aterako gara kalera. 
Hau ez da horrela geratuko, ez dira 
zigorgabe aterako. 

